
2018ko maiatzean erregistratutako langabezia 

 

LANBIDE-Kabinete Teknikoa 2018ko otsaila  1 / 4 

2018ko maiatzean zehar LANBIDEko bulegoetan 2.103 langabe gutxiago erregistratu dira. Ho-

rrek esan nahi du murrizketa balore erlatiboetan %1,68koa izan dela, eta 122.801 langabe 

daudela. Normalean, maiatzean langabeziaren jaitsiera nabarmenagoa izaten da azken hila-

bete honetan izandakoa baino, beraz ezin dugu esan hilabete honetako bilakaera guztiz positi-

boa denik. Azken bost urteetako langabezia jaitsiera apalena izan da hilabete honetakoa 

 

Urte arteko eboluzioari dagokionez, 12.104 pertsonetan murrizten da langabezia, aurreko 

hilabetekoa baino zertxobait baxuagoa. 

 

  S E X U A  

Azken hilabetean langabezia gizonezkoen artean gehiago murriztu da emakumezkoen artean 

baino. Lehenengoen artean %2,31 murriztu da eta bigarrengoen artean %1,21. Urtearteko 

saldoari dagokionez, gizonen artean %11,33 murriztu da, eta emakumeen artean, berriz, %6,27 

soilik. Gaur egun langabeen  %57 emakumeak dira. Krisia hasi zenean, aldiz, langabe kopurua 

berdintsua zen bi sexuetan, gizonezkoen artean  langabezia orain baino handiagoa zen eta. 

Gizonezkoen artean krisiaren eragina handiago izan zen, baina talde hau errekuperazio ahal-

men handiago erakusten ari da. 

  A D I N A  

Azken hilabete honetan langabezia adin tarte guztietan murriztu da, gazteen artean izan ezik. 

Murrizketa handiena 25-44 adin tartean izan da. 25 urte azpikoen azrtean %3,16 hazi da langa-

bezia. Urte arteko saldoan korrelazio handia ikusten da langabeziaren jaitsieraren eta langabe-

zian dauden lan eskatzaileen adinaren artean. Langabeen ia erdiak 44 urte baino gehiago ditu, 

laurden batek ez ditu 35 urte baino gehiago eta beste laurdenak 35 eta 44 urteen artean koka-

tzen dira. Langabeak zenbat eta zaharragoak izan orduan eta zailtasun handiagoak dituzte la-

neratzeko. Ekonomia, egun, hobetzen ari bada ere, egiturazko langabezia handia utziko du 

krisiak langabe zaharrenen artean. 

  J A R D U E R A  E K O N O M I K O A  

Maiatzean zehar langabezia sektore guztietan murriztu da. Zerbitzu sektorean 1.416 pertsone-

tan murriztu da, industrian 304  pertsonatan, eraikuntzan 238 pertsonetan eta lehen sektorean 

244 pertsonatan. Aurretik enplegurik izan ez dutenen artean 99 pertsonetan hazi da. Balore 

erlatiboetan eta aurreko urteko datuarekin alderatuz eraikuntza sektoreko murrizketa nabar-

mentzen da, %18,91ko jaitsiera, baita industria sektorekoa (%10,30ko jaitsiera) ere.  

Datuak zehatzago aztertuta, langabezia jaitsiera handiena izan duen jarduera nekazaritza, 

abeltzaintza izan da 241 langabetu gutxiagorekin. Jaitsiera nabarmenak izan dituzten beste 

jarduerak ondorengoak izan dira: janari eta edarien zerbitzuak (-23), enpleguarekin erlaziona-

tutako jarduerak (-201), eraikuntza berezia (-190) eta txikizkako merkataritza (-137). Maiatzean 

langabeziaren igoeragatik nabarmentzen diren jarduerak hauek dira: material eta ekipo elek-

trikoen fabrikazioa (+33) eta  motordun ibilgailuen fabrikazioa (+33). 

  L A N G A B E Z I A R E N  I R A U P E N A  

Hilabete honetan, epe laburreko langabezia 1.701 pertsonatan murriztu da eta epe luzekoa 

402 pertsonatan. Urte osoari begiratuz gero, ikusten da jaitsiera handiagoa izan dela epe labu-

rreko langabeen artean (%9,33 eta %7,84). Ekonomiaren susperraldia, bada, aukerak eskain-

tzen ari da  langabe kronifikatuenei.  

   L A N G A B E T U E N  K O K A P E N  G E O G R A F I K O A  

Azken hilabetean langabezia Bizkaian murriztu da gehien, %1,97eko jaitsiera, eta Gipuzkoan 

gutxien, %1,25 murriztu da. Urte arteko saldoari erreparatuz Gipuzkoak erregistratu du ebolu-

zio onena %9,25ko jaitsierarekin; Bizkaiak jarraitzen dio %8,12ko jaitsierarekin eta Araban 

%7,91 murriztu da.  

Hiriburuak aztertuta, Donostian azken hilean %2,5 murriztu da langabezia, Bilbon %1,73an eta 

Gasteizen %0,97an. Ezker eskualdean 344 pertsonatan murriztu eta Ibaizabalen 165 pertsona-

tan. 

  L A N G A B E Z I A - P R E S T A Z I O A  

2018ko maiatzean 34.302 langabek kobratu dute langabezia-prestazioaren bat, hau da, au-

rreko hilean baino 1.171 langabe gutxiagok. Langabeen %27,9k du gizarte-prestazio hori jaso-

tzeko eskubidea. 19.658 langabek jasotzen dute ordaindutakoaren araberako prestazioa, hau 

da, langabeen %16 dira horiek. 14.544 langabek (%11,8), berriz, langabeziagatiko prestazioa 

jasotzen dute. Gipuzkoa da babes tasa handiena duen lurraldea (%30,6), Araban eta Bizkaian 

%27,2koa eta %26,8koa da, hurrenez hurren. 

Aurreko hilarekin alderatuz, langabeziagatiko estaldura-tasak 0.5 puntu murriztu da; aurreko 

urtearekin alderatuz, aldiz, 0.4 puntu.  

  I K A S K E T A  M A I L A  

Langabeen  %62,2k (76.397 lagun), oinarrizko ikasketak ditu, gehienez ere. Azken hilean, oina-

rrizko prestakuntza dutenen artean 1.441 langabetu gutxiago erregistratu dira. Talde horretan 

%8,24 jaitsi da langabezia azken urtean.  

Batxilergo-titulua duten pertsonak langabeen %8,8 dira. Talde horretan egonkor mantendu da 

langabezia azken hilean, eta azken urtean %7,17 murriztu. 

Lanbide-heziketa ikasi eta langabezian dauden lagunak 20.851 dira, hau da, langabeen %17. 

Talde hau maiatzean zehar %2,47 murriztu da, eta azken urtean %9,81 murriztu da. 

Azkenik, langabeen %12k (14.707 lagun), egin ditu unibertsitateko ikasketak. Ikasketa maila 

hau dutenen artean %0,85 murriztu da langabezia azken hilabetean eta %9,09 murriztu azken 

urtean. 

  J A T O R R I A  

Langabeen %16 (19.608 lagun), atzerritarrak dira. Maiatzarekin alderatuta, ikusten da langa-

bezia murriztu egin dela atzerritarren artean, %2,93, eta bertakoen artean %1,44. 

Langabe atzerritarren %36,6a Afrika iparraldekoak dira, %20,5 Latinoamerikatik datoz, %19,4a 

Europako Esparru Ekonomikotik, %14,6a Saharaz hegoaldeko Afrikatik, eta %5,6, azkenik, Asia-

tik. 

  K O N P A R A K E T A  E S T A T U K O  D A T U E K I N  

Estatuan 83.738 langabe gutxiago daude. Horrek esan nahi du langabezia %2,53 murriztu dela 

eta orain, guztira, 3.252.130 langabe daudela erregistratuta; EAEn, aldiz, %1,68 murriztu da, 

0,83 puntu gutxiago. EAEren mugakide diren autonomia-erkidegoetan bilakaera ondorengoa 

izan da; Nafarroan %3,43 murriztu da, Errioxan %6,10 murriztu, Kantabrian %3,04 murriztu da, 

eta Gaztela eta Leonen %3,34 murriztu. Katalunian %3,35 murriztu da, eta Madrilen %2,65. 

Urte arteko bilakaeran langabeziaren murrizketa handiagoa izan da EAEn (-%8,52) estatuan 

baino (-%6,64). EAE urte arteko bilakaera onena duen estatuko 5. erkidegoa da.  

 

Lan-eskatzaile langabeak 2018ko maiatzean 

 
 

mai-2018 api-2018 Saldoa Bil % 
SEXUA:     
GIZONEZKOAK 54.079 55.090 -1.011 -1,84 
EMAKUMEZKOAK 70.825 72.074 -1.249 -1,73 

25 URTEZ AZPIKOAK:         
GUZTIRA 7.428 7.489 -61 -0,81 
GIZONEZKOAK 3.735 3.691 44 1,19 
EMAKUMEZKOAK 3.693 3.798 12 -2,76 

25-44 URTE:         
GUZTIRA 54.738 56.565 -1.827 -3,23 
GIZONEZKOAK 22.916 23.769 -853 -3,59 
EMAKUMEZKOAK 31.822 32.796 -974 -2,97 

45 URTEZ GORAKOAK:         
GUZTIRA 62.738 63.110 -372 -0,59 
GIZONEZKOAK 27.428 27.630 -202 -0,73 
EMAKUMEZKOAK 35.310 35.480 -170 -0,48 
SEKTOREA: 

    NEKAZARITZA ETA ARRANTZA         
INDUSTRIA 2.886 2.926 -40 -1,37 
ERAIKUNTZA 14.840 14.976 -136 -0,91 
ZERBITZUAK 9.788 10.087 -299 -2,96 
AURREKO ENPLEGURIK GABE 82.286 84.138 -1.852 -2,20 
LURRALDE HISTORIKOA: 15.104 15.037 67 0,45 

ARABA         
BIZKAIA 20.176 20.431 -255 -1,25 
GIPUZKOA 71.968 73.402 -1.434 -1,95 
EAE 32.760 33.331 -571 -1,71 

Lan-
gabe-
tuak 

Erregistratu-
tako langabe-
zia indizea 

Aurreko hilabetea Aurreko urtea 

 
Saldoa Bil % Saldoa Bil % 

Bidasoa Behera 4.139 11,1% -63 -1,50 -469 -10,18 

Oarsoaldea 3.715 10,3% -51 -1,35 -456 -10,93 

Donostia-S.Seb. 7.919 8,9% -201 -2,48 -789 -9,06 
Donost.Mendebaldea 3.246 9,0% -6 -0,18 -315 -8,85 

Tolosaldea 2.180 9,4% -18 -0,82 -261 -10,69 

Urola Erdia 1.345 8,9% 19 1,43 -178 -11,69 

Goiherri 1.668 8,0% -38 -2,23 -203 -10,85 

Deba Garaia 2.557 8,5% 10 0,39 -136 -5,05 
Deba Behera 2.881 10,9% -25 -0,86 -343 -10,64 

Urola Garaia 1.121 9,3% -18 -1,58 -144 -11,38 
Urola Kosta 1.580 7,1% -18 -1,13 -200 -11,24 

GIPUZKOA 32.351 9,3% -409 -1,25 -3.494 -9,75 
Vitoria-Gasteiz 15.662 12,6% -154 -0,97 -1.313 -7,73 

Aialako Ibarra 2.364 12,3% -5 -0,21 -159 -6,30 

Arabar Errioxa 639 11,8% -118 -15,59 -64 -9,10 

Arabako lautada 664 8,8% -5 -0,75 -115 -14,76 

Gorbeia inguruak 271 5,8% 7 2,65 -14 -4,91 

Arabako Ibarrak 378 7,8% -6 -1,56 -47 -11,06 

Arabako Mendialdea 103 6,7% -5 -4,63 -18 -14,88 
ARABA 19.901 12,0% -275 -1,36 -1.709 -7,91 

Gobela 5.109 9,8% -74 -1,43 -423 -7,65 
Txorierri 2.408 10,6% -46 -1,87 -238 -8,99 

Uribealdea 3.034 9,3% -123 -3,90 -303 -9,08 

Durangaldea 3.231 8,7% -107 -3,21 -424 -11,60 

Busturialdea 2.245 10,4% -51 -2,22 -230 -9,29 

Lea-Artibai 921 7,6% -1 -0,11 -83 -8,27 

Enkarterriak 2.280 14,6% -30 -1,30 -184 -7,47 

Arratia-Zornotza 1.475 8,6% -26 -1,73 -223 -13,13 
Arratia-Nerbioi 1.404 10,8% -10 -0,71 -152 -9,77 

Bilbo 24.539 14,7% -433 -1,73 -1.936 -7,31 
Ezkerraldea 18.939 15,1% -344 -1,78 -1.472 -7,21 

Ibaizabal 4.782 11,9% -165 -3,34 -545 -10,23 
BIZKAIA 70.549 12,6% -1.419 -1,97 -6.232 -8,12 

EAE 122.801 11,5% -2.105 -1,69 -11.437 -8,52 

 


